
Kontsumoa murrizteko,
energia mahaia martxan
Piztu Tolosaldea diseinatu zuten 28 udalek, Tolosaldea Garatzenekin batera, eta emaitza
kezkagarriak eman ditu 2015eko energia diagnosiak. Energia Mahaia sortu eta ekintza plana
abiarazi dute «energiaren kontsumoa murriztu eta kontzientzia handitzeko» helburuarekin /2

Itziar Arratibel, Olatz Peon eta Garbiñe Mendizabalek aurkeztu zuten proiektua;  lau jarduera mota prestatu dituzte, hezi nahi duenarentzat. ITZEA URKIZU

Energia mahaiak jarraipena
emango dio Piztu Tolosaldeari
2015ean Tolosaldean egindako energia diagnosiak emaitza «kezkagarriak» eman ditu, 
eta ekintza plana abiarazi dute udalek, kontsumoa murriztu eta kontzientzia handitzeko 

Itzea Urkizu Arsuaga 

Tolosaldeko energia kontsumo-
aren %87 erregai fosiletan oina-
rritzen da eta, horrez gain, men-
pekotasuna %98koa da: alegia,
kontsumitu beharreko energia
hori guztia kanpotik ekarri behar
izaten da. Aldiz, erabiltzen den
energiaren %2 bakarrik da be-
rriztagarria. Datuok eta beste
hainbat, 2015. urtean eskualde-
an abiarazitako energia diagno-
siak emandakoak dira eta, zen-
bakiek sortutako kezkari eran-
tzuteko, Piztu Tolosaldea
egitasmoa diseinatu zuten 28
udalek, garapen agentziarekin
batera. Bada, proiekturen moto-
rra ere piztu dute jada eta, herriz
herriko jardueren agenda biribil-
duko du, Tolosaldeko Energia
Mahaiaren sorrerak: arduradun
politikoek eta eskualdeko eragi-
leek bat egingo dute, etorkizune-
ra begira energia agendako ar-
datz nagusiak markatzeko.

Lehiberri zentroan iragarri di-
tuzte hitzorduak, Olatz Peon To-
losaldea Garatzeneko lehenda-
kariak, Itziar Arratibel Tolosal-
dea Garatzeneko ordezkariak eta
Garbiñe Mendizabal teknika-
riak, eta energia planak hiru hel-
buru nagusi dituela azpimarratu

Itziar Arratibel, Olatz Peon eta Garbiñe Mendizabal izan ziren agerraldian, proiektua aurkezten. CHROMA BRANDING

Galdutakoak

Bi txakur. Setter arrazako bi ehiza
txakur txuri desagertu ziren, 
lehengo larunbat goizean, Hernial-
de-Alkiza mendian. Aurkitzen 
dituenak, dei dezala 670 59 84 67ra.

Lan eskaintza

Sagardotegian. Sagardotegian 
aritzeko sukaldari eta zerbitzariak
behar dira, asteburuetan lan egiteko.
Interesa dutenek, deitu honako 
telefonora: 687 41 53 15. 

IRAGARKI LABURRAK

dute: «Energiaren kontsumoa
murriztea da helburuetako bat
eta, bide beretik, menpekotasu-
na ere gutxitzea». Dena den, az-
pimarra jarri dute pobrezia ener-
getikoan ere, hainbat herritarrek
oinarrizko beharrak asetzeko ba-
liabide energetikorik ez baitu
gaur egun: «Gaur egungo ahulta-
sun energetikoei konponbidea
eman nahi diegu, herritarren
ohiturak, energia iturriak eta

errealitate sozio-ekonomikoa
kontuan hartuta», azaldu du
Mendizabalek.  

IKASIZ, KONTZIENTZIA SENDOTU
Piztu Tolosaldea energia plane-
ko zenbait hitzordu hasiak dira,
jada, eta urte amaierara bitarte
aukera izango da esparru horre-
tan hezi nahi duenarentzat.

Izan ere, lau jarduera mota
prestatu dituzte, kontzientzia in-
dartuz beren helburuetara iriste-
ko. Batetik, energia tailerrak es-
kainiko dituzte, herritar guztien

neurrira: «Kontsumoaren aurre-
an jarrera arduratsua sustatzea
da gure nahia eta, horretarako,
informazio praktiko eta ulerte-
rraza eskainiko diete parte har-
tzaileei. 

Ordu eta erdiko saioak izango
dira, eta bi gai nagusiren bueltan
ariko dira: etxebizitzetako kon-
tratazio energetikoa edo faktu-
rak aztertzen, batetik, eta etxee-
tan energia termikoa nahiz elek-
trikoa aurrezteko aholkuen
inguruan, bestetik», zehaztu du
Olatz Peonek.

Tailerrekin batera, pobrezia
energetikoan bizi diren familiei
begirako jarduera zehatz bat ere
prestatu dute. Errealitate gordin
horretatik atera ahal izateko ga-
koak eskainiko dizkiete, aholku-
laritza, etxebizitzen diagnosi
energetikoa, energia fakturazio-
aren azterketa eta etxetresnen
erabilera egokia jorratuz. 

Saio horietan nahiz energia
tailerretan mamitutako gaiak
barnebilduko ditu, herriz herri
ibiliko den energia bulego ibilta-
riak. Finean, kontsumitzaileen-
tzako bulegoa izango da, eta he-
rritar bakoitzak norbanako mo-
duan dituen zalantzak argitzeko
aukera izango du, betiere, faktu-
razioari, kontratazioari diru la-
guntzei zein energia berriztaga-
rriei buruz.

Azkenik, erakusketa ibiltari
batek eskualdea zeharkatuko du
Energia Azoka formatuan.
«Energia aurrezteko eta sortzeko
teknologien erakusketa izango
da, eta jomuga nagusi bat izango
du: eraginkortasun energetikoa-
ren kultura erakutsaraztea, eta
energia garbien erabilera herri-
tarrei gerturatzea», dio Peonek.

Tolosaldea Garatzenek eta es-
kualdeko udalek indar berezia
egin nahi dute kontzientziazio-
an eta, bide horretan, sentsibili-
zazio kanpaina bat ere osatuko
dute, motibazio bideoekin. 

PIZTU TOLOSALDEA, HERRIZ HERRIKO JARDUERAK
Azaroaren 17a, osteguna

Aduna. Energia azoka.
Altzo. Energia tailerra.

Berrobi. Energia bulegoa. 

Azaroaren 21a, astelehena

Orendain. Energia tailerra.
Anoeta. Energia tailerra.

Azaroaren 22a, asteartea

Aduna. Energia bulegoa. 

Azaroaren 24a, osteguna

Altzo. Energia tailerra. 

Azaroaren 26a, larunbata

Anoeta. Energia azoka. 

Azaroaren 29a, asteartea

Altzo. Energia bulegoa.

Azaroaren30a, asteazkena

Irura. Energia tailerra.
Tolosa. Energia tailerra.

Anoeta. Energia tailerra.

Abenduaren 12a, astelehena

Alegia. Energia tailerra.

Abenduaren 13a, asteartea

Aduna. Energia tailerra hirugarren
adinekoentzat. 

Abenduaren 14a, asteazkena

Ibarra. Energia azoka. 
Tolosa. Energia tailerra. 

Abenduaren 15a, osteguna

Anoeta. Energia tailerra 
(fakturazio elektronikoa).

Abenduaren 17a, larunbata

Tolosa. Energia azoka.

Abenduaren 19a, astelehena

Anoeta. Energia tailerra 
(berokuntza eta argindarra).

Tolosa. Energia tailerra.



Hondakin arriskutsu
eta bereziak biltzeko
etxola jarri da
ZIZURKIL // Tolosaldeko Manko-
munitateak, Ekograsekin bate-
ra, hondakin arriskutsu eta bere-
ziak jasotzeko etxola jarri du Zi-
zurkilgo futbol zelaiko sarrera
ondoan. Etxola hau jartzearekin
herritarrei erraztasun gehiago
eskaintzea izango da helburua,
hala, hondakin arriskutsuen ku-
deaketa hobetzeko. Tolosako
San Blas eta Andoaingo Leizo-
tzeko garbiguneetan ere utzi
daitezke hondakin arriskutsuak.

Ipuin marraztuak
Urkamendi guraso
elkartearen eskutik
ZIZURKIL // Ipuinen unibertsoa
familian ekimenarekin jarrai-
tzeko, larunbatean 11:00etan,
ipuin marraztuak eskainiko dira
Aiztondoko Plazida Otaño libu-
rutegian. San Millan ikastetxeko
Urkamendi guraso elkartearen
txanda izango da hilabete hone-
tan. Ipuin marraztuak egingo di-
tuzte gerturatzen diren haur
guztiekin. Aurreko urrian abiatu
zuten Ipuinen unibertsoa fami-
lian ekimena arrakasta handiz.

Futbol zelaiaren ondoko etxola. ATARIA

'Zentzumenen
berpiztea' hitzaldia
izango da ostiralean
ZIZURKIL // 18:45tik 19:15ra eskai-
niko du hitzaldia Plazida Otaño
liburutegian Ramon Mauduitek.
Psikologian lizentziaduna da,
eta haurdunaldiaren, erditzea-
ren eta erditze osteko garaiari
buruzko ikasketa sakona egina
du. Lanketa kliniko psikotera-
peutikoa egiten du helduekin,
nerabeekin eta haurrekin. Kiro-
masajean diplomaduna da, eta
masajeari buruzko hainbat ikas-
taro eman izan ditu.

Aiztondoko
maskaradaren
inguruko
hitzaldia gaur
Adunako Kultur Astearen barruan
antolatu dute ekitaldia eta horrekin
batera, energia azoka izango da gaur
herriko plazan eta frontoian

Jon Miranda Aduna

2017ko apirilaren 30ean Aizton-
do bailaran Maskarada jokatuko
da. Goizean, herriz herri barrika-
da izeneko ekitaldia egingo dute
etxe atarietan eta arratsaldean,
Larraulgo plazan izango da eki-
taldi nagusia.

Antolatzaileek ekimen parte
hartzailea izatea nahi dute, he-
rrikoia. Eskualdeko dantza tal-
deak batu nahi dituzte ekimene-
ra eta Aiztondoko eskolen parte
hartzea ere bilatuko dute. Zube-
roan Maskarada antolatzen du-
ten herritarrekin ere jarri dira ha-
rremanetan eta erantzun positi-
boa jaso dute. Haiek ere parte
hartuko dute Maskaradan eta
apirilaren 30ean Zuberoatik
hainbat lagun etorriko dira. 

Ekimena prestatzeko, ordea,
eta Maskarada ezagutzera ema-
teko lehen ekimenak egingo di-
tuzte Aiztondo bailaran. Gaur
Adunako Kultur Astearen ba-
rruan, Kepa Fernandez de Larri-

noa antropologoa eta Johanes
Etxebeste dantzari zuberotarra
izango dira azalpenak ematen
19:30ean hasita kultur aretoan.
Astelehenean, azaroak 21, La-
rraulgo Kultur Astearen barruan
errepikatuko dute hizlariek eta
Zuberoako maskaraden zentzua
eta bertan azaltzen diren pertso-
naiak azalduko dituzte. 

Hurrengo egunean, azaroaren
22an, Adunan batzar berezia an-
tolatu dute antolaketan parte
hartu nahi dutenentzat. Gaia
prestatzen joateko balioko du hi-
tzorduak. 

IGANDERA ARTEKO EKITALDIAK
Gaurko hitzaldiaren aurretik,
Adunan, Piztu Tolosaldea eki-
menaren barruan energia azoka
egingo da, 16:00etatik aurrera. 

Astelehenean abiatu zen kul-
tur astea eta asteartean, ipuin
kontaketa saioa izan zen Aduna-
ko liburutegian 6 eta 9 urte arte-
ko umeentzat. Beldurrezko kon-
tuak kontatu zituzten. Jarraian,

Gure Esku Dago ekimenaren
aurkezpena egin zuten kultur
aretoan. Atzo, ekimenekin ja-
rraitzeko, Aiztondoko Denbora
Bankuaren aurkezpena egin zu-
ten arratsaldez. 

Bihar, Den dena niretzat an-
tzerkia eskainiko du Behibis
konpainiak Elordi plazako loka-
lean, 19:00etan eta 21:00etan,
berriz, Txulobi elkartean Euskal
Herriko Mus Txapelketako Adu-
nako kanporaketa jokatuko da.

Larunbatean egun osoko festa
izango da Adunan. Garagardoa
nola egin azalduko du Joxe Mari
Sardonek Txulobi elkartean eta
ondoren, eguerdian, Aiztondoko
kantu-jira taldea aterako da. Baz-
kalostean ume jolasak izango
dira eta gauean, 22:00etan Bitar-
tean Bidean taldearen kontzer-
tua elizan.

Igandean egun-pasa aterako
dira adunarrak. Oiartzun eta As-
tigarraga bisitatuko dituzte eta
Iretza sagardotegian egingo dute
bazkaria. 

Adunako liburuan beldurrezko kontuak kontatu zituzten asteartean. J.M.

KULTUR ASTEA 2016
AZAROAK 17, GAUR

16:00 -19:00. Erakusketa herriko
plazan eta frontoian. Energia Azoka:
Usurbilgo Lanbide-eskola eta Tolo-
saldea Garatzenen eskutik, energia
eraginkortasunari eta energia be-
rriztagarriei buruzkoa gertutik eza-
gutzeko aukera izango da.
19:30. Hitzaldia: Aiztondoko maska-
rada. Kepa Fernandez de Larrinoa
eta Johanes Etxebeste ariko dira
hizketan, kultur aretoan.

AZAROAK 18, OSTIRALA

19:00. Elordi plazako lokalean, Behi-
bis konpainiaren eskutik, Den dena
niretzatantzerki lana.
21:00. Txulobi elkartean, Euskal He-
rriko mus txapelketaren barruko
Adunako kanporaketa.

AZAROAK 19, LARUNBATA

09:00 - 14:00. Garagardoa nola egin
ikasteko ikastaroa Joxe Mari Sardon
adituarekin, Txulobi elkartean.
12:30. Aiztondoko kantu-jiraren
emanaldia.
15:30. Ume jolasak: puzgarriak, ze-
zen mekanikoa... frontoian.
Ondoren. Txokolate jate erraldoia.
22:00. Elizan Bitartean bideanmusi-
ka emanaldia.

AZAROAK 20, IGANDEA

09:30. Uztartzako aparkalekutik
autobusa aterako da.
10:00. Oiartzungo herri musikaren
txokora bisita.
12:00. Astigarragako sagardoaren
etxea museora bisita eta dastaketa.
14:00. Bazkaria Iretza sagardote-
gian.
17:00. Buelta Adunara.

Kirol materialaren
bilketa egin dute
udalak eta Danenak
ZIZURKIL // Ekimen horren hel-
burua izan da Zizurkilekin seni-
detuta dagoen El Salvadorgo
Meanguera komunitatera bidal-
tzea bildutako kirol-materiala.
Elkarlan horren ondorioz, hona-
ko kirol-material hau eskuratu
da: 40 oinetako pare, 40 ekipa-
zio eta 8 baloi. Material hori guz-
tia El Salvadorgo Meanguera ko-
munitatera bideratuko da hu-
rrengo egunetan, Euskal
Fondoaren bitartekaritzaz.

Jostailu bilketa egingo
dute Aiztondon
Eguberrietarako
ALKIZA // Alkizan, Juanena etxe-
an egingo dute, azaroaren 28an,
09:00etatik 09:30era eta
16:00etatik 17:00etara. Aizton-
doko Denbora Bankuak urtero-
ko proposamena egin du: erabil-
tzen ez diren jostailu, arropa,
ipuin, oparitxo zein inauterieta-
ko mozorro izan daitezkeen gau-
zen bilketa egitea. Alkizaz gain,
Larraul, Aduna, Zizurkil eta As-
teasun ere jostailuak eskatuko
dituzte.

Bake epaitegiko
langileak Zizurkilen
izango dira astero
ZIZURKIL // Atxulondo kultur
etxean izango dute bulego be-
rria, lehenengo solairuan, gaur
egun Udaltzaingoa dagoen to-
kian. 10:00etatik 13:00etara bi-
tartean eskainiko dute zerbi-
tzua, astelehenetan.
Aurrera plazako bulegoak itxi zi-
renetik, Villabonan eskaintzen
zieten zerbitzua Zizurkilgo he-
rritarrei, baina azaroaren 21etik
aurrera, astelehenetan Zizurki-
lera joango dira.

Ostiralean Kbareta
eskainiko dute
Asvinenean
ADUNA // Zubitxiki industrialde-
ko 15. zenbakian kokatuta dago-
en egoitzan Kbareta antolatu du
Asvinenea arte laborategiak. Os-
tiralean, 22:00etan hasita izango
da eta sarrera laguntzak 7 euro
balioko du. Alde batetik Trota-
mundos konpainiak Historias de
un baul akrobrazia eta malabare
ikuskizuna eskainiko du. Bestal-
de, Sur le feel taldeak, gipzy jazz
musika kontzertua eskainiko
du, gaua borobiltzeko.



«Aralarko sabotajeen» aurka azaldu da Landarlan
Besteak beste, egun
Aralarren pista egiten
ari diren makinen
sabotajea salatu du 

Erredakzioa 

Landarlan Ingurumen Elkarteak
Aralar Natur Parkeko Goroskin-
txuko txabolaraino pista lanak
egiten ari diren makinen aurka-
ko sabotajeak salatu ditu, eta era
berean elkarteak bultzatzen di-

tuen ekintzak «guztiz bake-
tsuak» direla adierazi du, «nor-
banakoak eta ondasunak kaltetu
gabe eta beti ere, ingurumenean
ahalik eta inpaktu txikiena sor-
tuz». Landarlanetik ere «orain
baino lehen, Enirio-Aralarreko
eremuan izandako beste sabota-
jeak» salatu dituzte, «mankomu-
nitateak publikoki salatu ez di-
tuenak». Horrela, ingurumen el-
karteak ondorengoak aipatu
ditu: «Azken udaran Ataundik
Aralar Parkera doan pistako  lan-

Kontzertuak eta beste opari batzuk 

Alegiako Gaztetxeak
egitarau zabala
antolatu du 
29. urteurrenari begira 

Imanol Garcia Landa Alegia

Beste urte batez, eta dagoeneko
29. aldia da, Alegiako Gaztetxeak
egitarau oparoa antolatu du bere
urteurrenaren inguruan. Bihar
hasiko da eta urtarrilaren  14a

arte  iraungo du. Gogoarekin
gaude antolatu dugun guztia au-
rrera eramateko», esan du Alaz-
ne Jauregi gaztetxeko kideak. 

Ohiko moduan, musikak pre-
sentzia handia izango du egita-
rauan. «Orain arte bezala, kon-
tzertu ugari izango dira», esan du
Jauregik. «Saiatu gara ere beste-
lako ekintzak sartzen, garrantzi-
tsua ikusten dugulako». Alex
Goikoetxea gaztetxeko kideak
gaineratu duenez, «kultur alo-

rrean ere badaude beste esparru
batzuk eta horiei begira, besteak
beste, hainbat solasaldi antolatu
ditugu».

29. urteurreneko egitarauaren berri emateko kartelaren irudia. TXARLI GESTEIRA

EGITARAUA
Bihar, azaroak 18

21:00. Zahagiardoa.
22:30. Kontzertuak: Humus eta
Euphoric.

Azaroak 25, ostirala

19:00. Zerbeza Ferie: VinyloFest eta
afaria.
22:30. Kontzertuak Kulto Kultibo
eta Revolutionary Brothers 
taldeekin.

Abenduak 1, osteguna

19:00. Gutik zuradokumentala, Jon
Maiaren eskutik. Zinema aretoan
izango da saioa.

Abenduak 2, ostirala

21:00. Zahagiardoa.
22:30. Anari bakarlariaren kontzer-
tua.

Abenduak 3, larunbata

22:30. Lendakaris Muertos taldea-
ren kontzertua.

Abenduak 9, ostirala

19:00. Gure Kabuz ala hildokumen-
tala.

Abenduak 10, larunbata

11:00. Altzoko Behiekora bisita eta
hamaiketakoa.
14:30. Babarrun jatea. Gero, Apala-
txe.  
19:00. Txaranga.
22:30. Kontzertuak: Afu eta Skasti.

Abenduak 14, asteazkena

19:00. Urre bilatzaileen bidea Alas-
kan ikus-entzunezkoa, Andu Marti-
nez de Rituertoren eskutik. 

Abenduak 16, ostirala

19:00.Tolosatik Tokyora bizikletaz
ikus-entzunezkoa, Lander Egiarekin. 
22:00. Ping-pong txapelketa.

Abenduak 17, larunbata

19:00. Dinamika, Anoetako Talde
Feministaren eskutik.

ga bere lekutik atera eta bidea li-
bre uztea, lehendik ere Euskal
Herriko Unibertsitatearen iker-
ketarako itxiturak kaltetzea,
mendian erreketak egitea…».
Bestetik, Saltarriko leizeko hon-
dakinak mankomunitateak gar-
bitzea eskatu du eta «beste leize-
ak ere ikertu eta behar baldin
bada garbitzea» ere.

Bide batez, Landarlanek berri-
ro azaldu du Goroskintxura egi-
ten ari diren pistako lanak «legez
kanpokoak» direla, «Aralar Na-

tur Parkearen araudiaren aurka-
koak direlako, horrek debeka-
tzen dituelako, lurzorua eralda-
tu dezaketen lan guztiak, landa-
ketak eta sarbideak
iraunarazteko lanak salbu, az-
piegituren plangintza egin arte
eta plangintza hori ez da egin».

Enirio-Aralar mankomunita-
teko 2003ko egitamuak sektore
ezberdinen ikuspegia kontuan
hartzeko aholkatzen zuela adie-
razi du, eta hori ere ez dela egin
dio: «Soilik abeltzain sektoreare-

na kontuan hartu da, dagoeneko
laguntza ekonomiko publikoak
jasotzen dituena».

Azkenik, ingurumen elkarte-
tik gogora ekarri dute Goroskin-
txuko pista «Aralar erdian den
Saltarriko abereen itxituraraino-
ko pista proiektuaren zatia» dela,
eta horren ingurumen inpaktu-
ko azterketa bertan behera uzte-
ko eskaera egin diotela Gipuzko-
ako Foru Aldundiko ahaldun na-
gusiari eta Ingurumen
diputatuari.

Abenduak 22, osteguna

19:00. Nepal nire begietatikikus-
entzunezkoa, Gari Zubillagaren 
eskutik.

Abenduak 23, ostirala

Goizean. Hondakin-bilketa egingo
dute Langaurren.

Umeen Eguna
16:00. Pituxa Klowntu Kontari
emanaldia, Bazen Behin Clown 
taldearen eskutik. Ondoren, 
taloak egin eta jateko aukera 
egongo da.

Abenduak 30, ostirala

22:00. Futbolin txapelketa.

Urtarrilak 13, ostirala

22:00. Poker txapelketa.

Urtarrilak 14, larunbata

22:30. Kontzertuak: Aski Da eta Def
Con Dos.

Urteurrenaren egitarauaren
egun nagusia abenduaren 10a
izango da. Goizetik gauera bitar-
te antolatu dituzte ekitaldiak la-

runbat horretarako. «Garrantzi
handia ematen diogu egun horri,
eta espero dugu giro ederra iza-
tea», esan du Jauregik. 



Itzuregiko sutea gaitzetsi
du Alkizako Udalak 

J oan zen astean sute bat za-
baldu zen Itzuregiko ingu-
ruan baten batek propio
emanda. Suteak jabe parti-

kular ezberdinen hainbat lur
sail, pinudi eta baso zatiak erre
zituen.

Oso gertakizun larria izan zen
suak hartu zuen tamainagatik,
itzaltzeko egin behar izan zen
lan eskergagatik, sortu zuen
arriskuagatik eta landaredian
egin zuen kalteagatik.

Idatzi honetan sute horri bu-
ruzko nondik norakoak azaldu
nahi ditugu eta gertatutakoa go-
gor salatu.

AURREKARIAK
Itzuregi inguruan, Hernio Gazu-
me Kontserbazio Bereziko Ere-
mu barruan, Europar Batasune-
rako garrantzizko habitat batean
hobekuntza lanak egiten ari gi-
nen, udalak bultzatuta, Natur-
tzaindia elkarteko biologo eta
basozainen laguntzarekin eta
horretarako lortutako diru la-
guntza berezi bati esker.

Inguruaren biodibertsitatea
zaintzeko egitasmo orokorrago
baten barruan, uda honetan
mendi larreak berreskuratzeko
ekimen zehatz bat burutu ge-
nuen. Txilarrez eta oteaz jota
zeuden sail batzuk garbitu eta
abereak larrean jartzeko mo-
duan prestatu. Garbiketa, udalak
orain dela gutxi erosi zuen lur
sail batean burutu zen eta horre-
kin mugan edo aldamenean zeu-
den beste 4 lursail pribatuetan
ere, guztira ia 3.5 hektarea. Ho-
rretarako, lur sail horien jabee-
kin hitz egin eta hitzarmen bana
sinatu zen. Behin garbituta, in-
guru osoa hesitu zen (ia 1.000
metroko itxitura) eta, ondoren 4
metro zabal eta ia 500 metro lu-
zerako heskai (seto vivo) bat sor-
tzeko 900etik gora zuhaixka lan-
datu ziren (hurritza, gorostia, sa-
gar-mina, karraskila, hagina, eta
abar).

Diru laguntza lortzeko justifi-
kazioa udal lursailean berresku-
ratze lanak egitea eta, batez ere,
zuhaixka horiek landatzea izan
zen. Horrekin batera, beste hel-
buru osagarria larreak bere ho-
rretan mantentzeko abereak sar-
tzeko aukera sortzea zen eta he-
rriko interesatuei eskaini. Eta
justu horretan ari ginen une ho-
netan, ganadua bertan bota ze-
zaketenekin lehen konbertsazio-
ak izaten eta bilera egiteko egun
aproposa bilatzen.

Aurreko asteko suak eremu
hori eta aldameneko eta inguru-

ko beste lur sail batzuk, pinudi
bat eta beste zuhaixka eta baso
zatiak kiskali ditu. Herriko jabe
partikularrenak denak. Garbitu-
tako eremuan, jarritako itxitura
eta landatutako zuhaixkak erre
ditu eta baita inguruko basoa eta
garo, elorri eta otadiak, 6 hekta-
rea baino gehiago kaltetuz.

ERANTZUKIZUNA
Aldundiko basozainen eta suhil-
tzaileen iritziz, itxura guztien
arabera norbaitek nahita eman-
dako sua izan da. Sutearen arra-
tsaldean bertan, Jabier Zulaika
basozain buruari albisteetan
«propio emanda dagoela nahiko
garbi dago» esaten entzun ge-
nion.

Hala bada, argitu beharra dago
sua eman dion arduragabeak,
erre zena baino mendi eta baso
eremu askoz zabalago bat jarri
zuela arriskuan eta baita ingu-
ruan zebilen jendea ere, ehiztari
ugari baitzebilen inguruan.
Egun horretan zeuden eguraldi
baldintzekin sua ziztu bizian za-
baldu baitzen eta kostata lortu
zen gehiago ez zabaltzea.

Kalte egiteko propio emanda
badago, zergatik? Eta, batez ere,
nori? Nor kaltetu nahi zuen su-
emaileak? Lur jabeak? Egindako
hobekuntzak? Horiek bakarrik?
Zaila da ulertzea. Baso eta larre
horiek beraien jabeenak dira, ja-
kina, eta horiek kaltetu ditu bai-
na, ondare natural gisa, alkizar
guztion aberastasuna dira. Gai-
nera, hor egindako lanak, oroko-
rrean gure ingurunearen onera-
ko bai baina zuzenean gure base-
rritarrei mesedetan egindakoak
izan dira. Bestalde, lan hauek ez
dira Alkizako Udalaren dirutik
ordaindu baina, hala ere, diru
publikotik ordaindu dira, gu
guztion dirutik azken finean.

Eta orain dena erreta dago eta
burututako lana berriro hasiera-
tik egin beharko da, administra-
zio publikoak soberan ez dituen
baliabideak xahutuz (sua bera
itzaltzeko erabili behar izan zi-
ren baliabideen kostuak gehi-
tuz). Nor da orduan kaltetua?
Denak gara kaltetuak, alkizar
guztiak eta, harago, mendia mai-
te duen edozein.

Udalak bidegabekeria salatu
du eta dagoeneko, Ertzaintza
gertatutakoa argitzen saiatzen
eta gaizkilea bilatzen ari da. Be-
randu baino lehen aurkituko du-
tela eta ondorioei aurre egin be-
harko diela espero dugu.

Argi gera dadin, nolanahi ere,
mendi larreak berreskuratze la-
netan jarraituko dugu.

Udal taldea 
Alkiza

GUTUNA

Villabonan mirotz zuri
bat tiroz jota agertu
dela salatu du Eguzkik 
Talde ekologistak Gipuzkoako Fiskaltzan salatu du
babestutako mirotz zuria Circus Cyaneus espezieko ale bat
agertu dela, orain gutxi, Villabonan tiroz botata 

Jon Miranda Villabona

Gipuzkoan mirotz zuria ikustea
oso arraroa da. Mehatxatutako
Espezieen Euskal Katalogoan
«interes bereziko» gisa dago sail-
katua. Kategoria horretan sailka-
tzen dituzte, «balio zientifiko,
ekologiko edo kulturalagatik edo
berezitasunagatik arreta berezia
merezi duten espezieak».

Eguzki talde ekologistaren us-
tez, Villabonan bota duten mi-
rotz zuria, «ez da, ezta hurrik
eman ere, ehiza-aldia hasi zene-
tik legez babestuta egon arren,
bota duten hegazti bakarra». Da-
goeneko zazpi kasu salatu dituz-
te eta kasu hauek «izozmendia-
ren tontorra baino ez dira»,
Eguzkiren esanetan. «Guk
hauen berri izan dugunerako,
beste hamaika isilean geratu
dira». Villabonako mirotz zuria-
rekin batera, bi belatz handi bota
dituzte Donostian eta Jaizkibe-
len, zapelatz bat Beizaman, ler-
txun hauskara bat Urretxun, be-
latz gorri bat Zegaman eta gabi-
rai bat Zumarragan.

Ehiza-aldi berria hasi zenetik,
Eguzkik egin dituen salaketak
dira horiek. Kaleratu duen oha-
rrean, bestalde, 2011n Zumarra-
gan gertatutakoa gogoratu du:
«Alemaniatik eraztun jarri berria
zekarren arrano arrantzalea bota
zuten Pagotxetako ehiza-lerro-
an».

Mirotz zuria bota izana Gipuz-

koako Fiskaltzan salatzeaz gai-
nera, Foru Aldundiaren ehiza
politikak legez babestutako he-
gaztiak botatzeko «aukera han-
diak» ematen dituela berretsi du
talde ekologistak. «Horrelakoe-
tan tiro egiten dutenek, oso gu-
txitan identifikatzen dituzte he-
gaztiak. Ezta «ehiztari onez» in-
guratuta daudenean ere».
Horregatik, oinarrizko neurriak
hartzeko eskatzen diote Foru Al-
dundiari. Gaur egun, horrelako-
ak gertatzen direnean, «erakun-
deak ez die ehiza-lerroak kudea-
tzen dituzten elkarteei ardurarik
eskatzen, ezta ehiza egiteko or-

dua atzeratzen ere. Zenbat eta
argi gehiago, gero eta aukera gu-
txiago baitago legez ehizatu dai-
tekeen espezie bat babestutako
beste batekin nahasteko».

Foru Aldundiak ez ditu neurri
horiek hartzen, Eguzki talde eko-
logistaren ustez, «ehiztarien ar-
tean klientelismoa sustatzeak
bioaniztasuna babesteak baino
gehiago axola diolako». Taldeak
publiko egin duen oharrean go-
goratu du babestutako espezie
bat botatzea delitua izan daite-
keela, «jende askok ez badaki
ere, kartzelarekin zigortzeko
moduko delitua da».

Mirotz zuria espezieko ale baten irudia. RAMON ARANBARRI



Parte hartzaile
gehiago,
Frontenis
Txapelketan
Asteburu honetan hasiko da Berrobiko
Frontenis Txapelketa; 
mutiletan binaka 41 bikotek hartuko
dute parte eta nesketan 9 bikotek  

Rebeka Calvo Berrobi

Gustura daude Berrobiko Jon
Ander Izagirre Frontenis Txapel-
ketako antolatzaileak. Izen ema-
tea bukatu da jada, eta aurtengo-
an parte hartzaile gehiagok
eman dute izena. Zehazki muti-
letan binaka 41 bikote ariko dira
eta nesketan 9 bikote. Bitariko
bikoteetarako berriz, 10 parek
eman dute izena eta mutiletan
banaka, 15 pertsonek eman dute
izena. Izena ematearekin batera,

antolaketako kideak partidak lo-
tzen hasten dira, eta aurten mu-
tilen binakako kanporaketa zu-
zenean egitea adostu dute. 

Beste hiru modalitateetan era-
bakitzeke dute oraindik nola
izango diren kanporaketak, bai-
na printzipioz, banaka jokatuko
duten mutilek ere kanporaketa
zuzena edukiko dute. Neskek eta
bitariko bikoteek ligaxka bat
egingo dute eta finalerdietatik
aurrera jokatuko dituzte kanpo-
raketak.  

Txakolin botilak,
Indiako Zoila
proiektua laguntzeko
IBARRA // Ibarratik Misio Talde-
ak Mumbain (India) sexu jazar-
pena pairatu duten emakumeei
laguntzeko Zoila proiektuan
hartzen du parte. Dirua biltzeko
ekimen berri bat abiarazi dute;
txakolin botilak saltzea 7 euro-
ren truke. Diru guztia bideratu-
ko dute Indiako harrera etxera.
625 420 286 (Alberto Esteban)
zenbakira deituta eskatu daitez-
ke edowww.iberowine.com-en.   

Eraul eta Bihozkada
taldeen kontzertuak,
azaroaren 25ean
LIZARTZA // Lizartzako Udalak
Eraul eta Bihozkada taldeen
kontzertuak antolatu ditu azaro-
aren 25erako. 22:00etan izango
dira, pilotalekuan, doan. Erau-
len herriko Garazi Esnaolak jo-
tzen du pianoa. Bihozkada 
taldean ere badira eskualdeko
musikariak; Tomas Lizardi alki-
zarra, Nahikari Calleja anoetarra
eta Amasa-Villabonako Iñaki 
Lizaso. 

Dokumentala eta
hausnarketa, Gazte
Asanbladarekin
IBARRA // Gazte Asanbladak aza-
rorako antolatutako egitaraua-
ren barruan, igandean doku-
mental bat eskainiko dute
18:00etan. Ondoren, hausnarke-
ta egingo dute. Azaroaren 25ean,
Indarkeria Matxistaren Aurkako
Eguna izango denez, ekimen fe-
minista egingo dute eta azken
ostirala ere badenez, presoen es-
kubideen aldeko elkarretaratze-
an egongo dira. 

Grafikagintza greban,
hitzarmen duin baten alde 
Jon Miranda Tolosa

Greba egin zuten atzo, Gipuzko-
ako Grafikagintza sektoreko lan-
gileek. Lan hitzarmen duin bat
eskatzeko deitu zuten greba egu-
na eta hilaren 30ean eta aben-
duaren 12an gauza bera egingo
dute. 

Greba egunarekin batera ma-
nifestazioa egin zuten Tolosako
Trianguloatik abiatuta. LAB,
ELA, CCOO eta UGT sindikatuek
deitu dute grebara eta haien esa-
netan, %80 inguruko jarraipena
izan zuen atzoko deialdiak. 

Tolosaldean pisu handia du
grafikagintza sektoreak eta bes-
teak beste, atzo SAM, Borobil
edota Cicarsa bezalako enpresek
ateak itxi zituzten. 

BLOKEO EGOERA
Grafikagintzako hitzarmenaren
negoziaketan dagoen blokeoa-
ren aurrean mobilizatzeko beha-
rra ikusi dute langileek. 

«Hilabeteak pasa dira negozia-
ketei hasiera eman zitzaienetik.

Bilera ugari egin dira, baina Ade-
gik ez du langileen egoera hobe-
tzeko proposamenik mahaigai-
neratu, alderantziz herrialdeko
hitzarmena bere horretan man-
tentzea du helburu», esan zuen
Laida Zubillaga LABeko ordez-
kariak. 

Negoziazio mahaira eraman

diren plataformetan soldatak
igotzeaz gain langileek hitzar-
men erreformetatik babestea eta
azpikontratazioari mugak jar-
tzea jasotzen da, besteak beste.
«Aldarrikapen guzti hauei bizkar
eman dien patronalak» sindika-
tuen ustez eta horregatik erabaki
dute mobilizazioetara joatea. 

Grebalariek Trianguloatik abiatuta egin zuten atzo, manifestazioa. J. MIRANDA

Gaztaina bazkaria
egingo dute
abenduaren 3an
BERASTEGI // Gaztaina bazkaria
egingo dute Berastegin, aben-
duaren 3an. 12:00etan bertso-
triki-poteoa egingo dute,
14:00etan bazkaria eta ondoren,
bertso saioa Andoni Egaña eta
Iñigo Gorostarzurekin. Iluntze-
an luntxa eta DJa egongo dira.
Bazkarirako txartelak udaletxe-
an, Ategin eta Urepelen daude,
20 eurotan. Haurrek etxetik era-
man beharko dute bazkaria. 

Biztanleen errolda
agiriak jasotzeko
baimenak
BERASTEGI // Berastegin etxebi-
zitza berean izena emanda du-
ten pertsona guztien ziurtagi-
riak egiteko, neurriak hartu be-
har dituzte, erroldako datuak
uzteko interesdunen adostasu-
na eskuratzeko. Eskaera egiteko
udaletxera joanez gero, baimen
agiria eraman behar da, eta posta
elektronikoz eskatuz gero, etxera
bidaliko dute udalaren webgu-
neko eskaera orria betez. 



Asier Imaz Tolosa

Tolosako zezen plazan igande
honetan izango da aizkora eta
korrika apustua, 12:00etan. Xa-
bier Orbegozo Arria V.a (Errezil,
1977), Arkaitz Jauregi eta Julen
Kañamaresen aurka. Aurrena,
20 kana-erdiko bota beharko di-
tuzte, eta ondoren, 20 kilometro
korrika egin. Sarrera 35 eurotan
jarri dute. ATARIA Irratiko Eutsi
Goiari kirol saioan, Joxe Anjel
Sarasolak Arria V.ari egin dio el-
karrizketa. 
Egin beharreko lana erraz esa-
ten da.  
Apustua egin genuenean urruti
ematen zuen. Zortzi hilabete
hauetan izan ditugu gorabehe-
rako entrenamenduak. Gustura
bukatutakoak eta baita triste
bukatutakoak ere. Baina animo-
so gaude. Azken hiru entrena-
mendu handiak onak atera dira,
eta horrek ikaragarrizko animoa
ematen du.
Etxekoa plazan egitea izaten
da erronka horrelakoetan. 
Azken egunetako tentsioarekin
eta urduritasunekin ez da erraza

izaten, baina hori nahi izaten
dugu. Nire ustez, lan onak egiten
baldin badira gero emaitzak
etortzen dira. Zortearen faktorea
ere tartean izaten da, baina gai-
nontzekoetan, entrenamenduek
bere saria ekartzen dute. 
Zuk 20 kana-erdiko ebaki eta
korrika 20 km egin behar di-
tuzu. Kañamaresek eta Jaure-

gik, hamarna kana-erdiko eta
hamarna kilometro egin be-
har dituzte. Azken 10 kana-er-
dikoak ebakitzen dituenak
hasi beharko du segidan ko-
rrika. Hori esanda, eta egu-
rrak zure kontu direnez, nola-
koak emango dituzu?
Egur gogorrak emanez gero,
apustua ikaragarri luzatuko
litzateke. Korrika ere izugarriz-
ko lana dago, eta apustu hone-
tan egur xamurren bila ibili

gara. Gaur egun ez dago erraza
gustuko egurrak aurkitzea. Poli-
tenenak eramango ditut; txarrak
ez dira izango.  
Korrikako lanak bere zailta-
sunak dituela esan didate.
Plazan ibili ez denak ez daki hor
korrika ibiltzea zer den. Errepi-
dean edo atletismoko pistan
ibiltzea erabat desberdina da.
Indar edo sasoi gehiago eska-
tzen du plazak. Pistan kilome-
troa egiten pasatzen duzun den-
borari 10 edo 15 segundo gehitu
behar dizkiozu zezen plazan.
Gero nik uste Tolosako zezen
plaza baina Azpeitikoa egokia-
goa dela korri egiteko. Zorua
Tolosan oso matxakatua dago.
Euriarekin putzu dezente sor-
tzen da, eta ez da erraza ondo-
ondo jartzea. Gero leku batzue-
tan hormigoia dauka, eta beste
batzuetan ondar biguna. Dena
ongi aztertzen ibili gara, baita
zapatilak ere. Aurretik aizkora
saioa gehitu behar zaio guzti
horri. Baina bagenekien zertara
gindoazen apustua egin genue-
nean, eta ahalegindu gara dena
ondo prestatzen. 

Zalduaren aurka egin zenuen
apustua ere hor dago. Hura
ere aizkoran eta korrika izan
zen, nahiz eta lanak oso des-
berdinak izan. Oraingo hone-
tan, erakusle bezala nor izan
duzu?
Leon Albeniz Iruntxiberrirekin
aritu naiz. Gero beste batzuk ere
izan ditugu, baina eguneroko la-

nerako Iruntxiberrirekin aritu
naiz. Igandean ere bera ibiliko da
makilarekin. Aizkorak eta liki-
doa ematen, berriz, Luis Txapar-
tegi. 
Altuera eta pisua.
1,90 zentimetro eta 87-88 kilo.
Hor ibiliko gara. 
Aizkoran bakarrik ibiltzeko,
normalean pisu gehiago iza-
ten duzu.
Bai. 97 kilorekin ere ibilia naiz.
Gero Zalduaren apusturako jaitsi

egin nintzen, oraingo pisu hone-
tara. 
Orduan ere korrika eta aizko-
ran zen apustua, nahiz eta la-
nak erabat desberdinak izan. 
Bai. Gero Olasagasti, Otaegi eta
Larretxearen aurka 4-5 kilo
gehiago hartu nituen. Aizkoran
bakarrik ibiltzeko behar izaten
da zera hori. 
Bukatzeko, Joxe Aierberen 2
ordu eta 9 minutuko marka
buruan izango duzu, baina le-
henbizi apustua irabazi nahi
duzu, ezta?
Ez dut nahi markaren kontu
horrekin apustua estaltzerik. Bi
gazteren aurka jokatzera noa,
eta badakit ilusio osoz jardun
direla prestatzen. Beldur han-
diena beraiek ematen didate
niri. Marka etorriko da edo ez,
baina hori bigarrengo zerbait da
niretzat. Beraiek bi dira, eta
badakit Kañamaresek 10 kana-
erdiko oso onak dauzkala. Biga-
rrengo horri pixka bat atakatu
beharra daukadala uste dut, eta
gero, beraien sarrerei eutsi egin
beharko diet. Beraiek egun ona
baldin badaukate, argi. 

A. IMAZ

«Ez dut nahi
markaren
kontuak apustua 
estaltzerik»
XABIER ORBEGOZO AIZKOLARIA

Biren aurka ariko da Arria V.a igande honetan,
Tolosako zezen plazan, 12:00etatik aurrera,
lehenik aizkoran eta segidan korrika.

«Bi gazteren aurka
jokatzera noa 
apustua; beraiek 
egun ona baldin
badaukate, argi»

«Zezen plaza batean
korrika ibili ez denak
ez daki hor korri egitea
zer den; guztiz
desberdina da»

Aldapan gora, pausorik pauso

I ritsi zen larunbata, aste
guztian itxaroten ari ginen
eguna. Astean zehar gogor
entrenatu genuen Paulda-
rrak B-ren aurkako nor-

gehiagokan pentsatzen. Aurreko
asteetako emaitzak ez ziren
onak izan eta Pauldarrak sailka-
penean non zegoen ikusita, ira-
bazteko aukera paregabea
genuela pentsatu genuen.

Barakaldora autobusean joan
ginen, gehienak liburuak edota
apunteak eskuartean genituela

abiatu ginen, ikasteko asmoz,
baina bidaia hasi eta berehala
jarri zuten musika bozgorailue-
tatik eta Mireia eta Izaroren kan-
tuekin, ezinezkoa zen ikastea.

Azkenean iritsi ginen helmu-
gara. Imanolek azken hitzak
esan eta gogotsu atera ginen
zelaira. 

Lehenengo zatia hasi eta bere-
hala izan genituen gola sartzeko
aukerak, baina zoritxarrez, kon-
traeraso batean iritsi zen Paul-
darraken lehenengo gola. Guk

ez genuen etsi eta horrela iritsi
zen Zuriñeren gola, penalti
baten bidez. Golak, borrokatzen
jarraitzeko arrazoi gehiago
eman zizkigun eta lehenengo
zatia bukatzear zegoela, gure
kapitainaren, Mireiaren gola iri-
tsi zen.

Bigarren zatia gorabehera
handikoa izan zen. Hasi eta den-
bora gutxira sartu zuen Oihanak
gure hirugarren gola. Bizkaita-
rrek ordea ez zuten etsi eta mar-
kagailua estutzea lortu zuten

falta bati esker. Guk ordea, gogor
eutsi genion partidari eta bi eta
hiruko markagailuarekin amai-
tu zen norgehiagoka.

Zazpi jardunaldi jokatu ondo-
ren, azkenean lortu genituen
hiru puntuak. Oso garrantzi-
tsuak izan ziren arnasa hartzeko
eta aldapan gora joateko. Etxetik
kanpoko lehenengo hiru pun-
tuak izan ziren, gainera, eta ziur
nago ez direla azkenak izango.
Ez etxean ez eta etxetik kanpo
ere!

Kirol zintiloa
Ainhoa Garikano
Tolosa CF, Euskal Liga



Elkartuz ezagutzen da
Aurtengo Bizilagunak egitasmoan hamar bazkari egin dira
Tolosaldean, elkar ezagutu eta aurreiritziak alboratzeko

Imanol Garcia Landa Tolosa

Igandean bisita izan genuen
etxean. Nigeriar jatorria duen fa-
milia etorri zitzaigun bazkaltze-
ra, Bizilagunak egitasmoren ba-
rruan, eta beste urte batez ere
guztiz aberasgarria izan da espe-
rientzia.

Bosgarren aldiz egin da Gipuz-
koan Bizilagunak ekimena, SOS
Arrazakeriak bultzatuta, eta aur-
ten Tolosaldean hamar bazkari
egin dira, bertako jatorria duten
familien eta atzerritik etorri di-
ren familien artean. Aduna, Ale-
gia, Asteasu, Berrobi, Ibarra, Vi-
llabona, Tolosa eta Hernialden
egin dira bazkariak eta hainbat

herrialdeetako jatorria duten fa-
miliek parte hartu dute: Maroko,
Nepal, Ekuatore Ginea, Senegal,
Nigeria, Ekuador eta Honduras. 

Gure etxeko bazkarian Ainhoa
Letamendi dinamizatzaile lane-
tan aritu zen, eta datorren urte-
rako ideia oso ona bota du: «La-
gunekin hitz egin dut datorren
urtean parte hartzeko eta baiez-
koa esan dute». Letamendik be-
rak azaldu duen moduan, «elkar
ezagutzeko eta aurreiritziak albo
batera uzteko» ekimena da Bizi-
lagunak, eta gazteek horrelakoe-
tan parte hartzeak garrantzia
handia du, migratzaileen errea-
litatea zuzenean ezagutzeko. El-
kartuz egiten baita ezezaguna

ezagun, eta beste begi batzuekin
begiratzeko aukera ematen digu.

Bazkariak igandean izan zi-
ren, eta azaroaren 26an Donos-
tian elkartuko gara ekitaldi bate-
an Gipuzkoan Bizilagunak egi-
tasmoan parte hartu dugun
familia gehienak. Victoria Euge-
nia aretoa herrialdean dugun
aniztasunaren eta aberastasuna-
ren lekuko izango da berriro.

Egiguren-Garcia familiaren etxean bazkaltzeko elkartutakoak. ATARIA

Deialdiak

Aduna. Energia Azoka, 16:00etatik
19:00etara herriko plazan. 
Anoeta. Liburutegi berriaren urteu-
rrena dela eta, 'Amilami' ipuin musi-
katua, 18:30ean.
Altzo. Energiari buruzko tailerra
19:00etan, udaletxean. 
Tolosa. El porvenirfilma eskainiko
dute Leidorren, jatorizko bertsioan,
19:15 eta 21:45ean. 

FARMAZIAK

Gaur

TOLOSA. Egunekoa. Olarreaga, I.
Korreo kalea, 2. 
Telefonoa: 943 67 01 28.
Gauekoa. Morant, R. 
Zabalarreta lorategiak, 1. 
Telefonoa: 943 67 38 49. 

TOLOSALDEKO ATARIAk ez du bere gain
hartzen egunkarian adierazitako
esanen eta iritzien erantzukizunik.

Urte askoan

Xuhar Uzkudun Irazusta
(Bidania-Goiatz).

Urte askoan Xuhar! Aitona-amona,
izeba-osaba eta zure lehengusu

Iara, Arene eta Elaiaren partez. 

ZORION AGURRAK

Zorionak

Xuhar Uzkudun Irazusta (Bidania-
Goiatz). Zorionak Xuhar! Dagoeneko
3 urte gure bizitzak alaitzen!  Ondo-

ondo pasa zure urtebetze eguna 
aitatxo eta amatxoren partez

ARGAZKIAK

Bizilagunak egitasmoan parte hartu
duten eskualdeko zenbaiten argaz-
kiak ikusi daitezke webgunean:
www.ataria.eus


